
Shqipéria (Grupi 2)

Shqipéria éshté kryesisht vend burimi pér burra, gra dhe fémijé gé béhen pre e trafikimit pér
géllime té shfrytézimit seksual dhe pér puné té detyruar, pérfshiré edhe lypjen me detyrim pér
fémijét. Ka akoma gra dhe fémijé shqiptaré gé jané objekt trafikimi me géllim shfrytézimin
seksual brenda vendit. Viktimat shqgiptare u nénshtrohen kushteve té punés sé detyruar dhe
trafikimit me géllim shfrytézimin seksual né Greqi, Itali, Magedoni, Kosové, Serbi dhe né gjithé
Europén Peréndimore. Autoritetet kané raportuar gjetjen e viktimave té trafikimit nga Greqia dhe
Ukraina né Shqipéri gjaté kétij viti. Fémijét shfrytézoheshin pér géllime seksuale, lypje me forcé
dhe akte kriminale té detyruara, si pér shembull grabitje dhe shpérndarje droge. Vajzat gjithashtu
kané gené objekt prostitucioni apo pune té detyruar pas martesave me mbleséri. Ka té dhéna se
burra shqiptaré i nénshtrohen punés sé detyruar né bujgési né Greqi dhe vende té tjera fginje.
Ritrafikimi i viktimave shgiptare vazhdoi té ishte problem.

Qeveria e Shqipérisé nuk i pérmbush plotésisht standardet minimale pér zhdukjen e trafikimit.
Megjithaté, po béhen pérpjekje domethénése pér ta realizuar kété gjé. Gjaté vitit geveria rriti
kapacitetet pér té identifikuar paraprakisht viktimat e trafikimit, pérdori programin e mbrojtjes sé
déshmitaréve pér té mbrojtur viktimat e trafikimit dhe siguroi fonde afatshkurtra pér OJQ-té me
géllim mbrojtjen e viktimave. Megjithaté, mungesa e pérgjithshme e fondeve té géndrueshme pér
0JQ-té kundér trafikimit té personave ¢oi né mbylljen e pérkohshme té njé gendre rehabilitimi
gjaté vitit, duke krijuar késhtu njé ndikim negativ né ndihmesén e viktimave. Pér mé tepér,
korrupsioni i pérhapur, né vecanti né sektorin gjyqgésor, vazhdoi té pengonte pérpjekjet e
pérgjithshme kundér trafikimit.

Rekomandimet pér Shqipériné: Té zbatojé paraprakisht procedurat e reja standarde pér
identifikimin e viktimave me géllim rritjen e gamés sé viktimave té identifikuara né Shqipéri; té
sigurojé fonde té mjaftueshme pér OJQ-té gé japin ndihmé jetike pér viktimat; té sigurojé gasje
me viktimén né fokus me géllim identifikimin e viktimave duke mos véné si kusht pér té siguruar
statusin e viktimés rolin e tyre né hetimet penale; té zgjerojé fokusin e kujdesit pér té siguruar mé
shumé shérbime pér komunitetin gjaté riintegrimit té viktimave dhe pér té fugizuar té mbijetuarit,
té ndihmojé né zbutjen e pérbuzjes gé lidhet me trafikimin; té vazhdojé té marré masa pér rritjen
e mbrojtjes sé déshmitarit-viktimé pér viktimat gé jané gati té bashképunojné né zbatimin e ligjit;
té ndjeké mé fugishém rastet e trafikimit gé ndodhin brenda vendit; dhe té hetojé paraprakisht
bashképunimin e zyrtaréve geveritaré né lidhje me trafikimin.

Ndjekja penale

Qeveria e Shqipérisé vazhdoi pérpjekjet e saj pér zbatimin e ligjit kundér trafikimit gjaté vitit té
kaluar, megjithése dénoi mé pak trafikanté krahasuar me njé vit mé paré. Shqipéria e dénon me
ligj trafikimin pér prostitucion dhe puné té detyruar sipas neneve 110(a), 128(b), dhe 114(b) té
kodit penal, té cilét pérshkruajné dénime gé variojné nga pesé deri né 15 vite hegje lirie. Kéto
dénime jané tejet té rrepta dhe i kalojné ato té parashikuarat pér krime té tjera té rénda, si pér
shembull pérdhunimi. Prokuroria e Krimeve té Rénda raportoi se kishte hetuar 27 té dyshuar pér
trafikim té genieve njerézore né vitin 2011, krahasuar me 29 té dyshuar gé u hetuan gjaté vitit
2010. Gjateé vitit té kaluar, Gjykata e Krimeve té Rénda ndoqi penalisht pesé té dyshuar pér
trafikim; té pesté rastet rezultuan né dénime né vitin 2011, krahasuar me 11 dénime gjaté vitit
2010. Dénimet e dhéna pér pesé trafikantét variuan nga gjoba deri né 15 vite hegje lirie. Qeveria



vazhdoi hetimet né lidhje me njé rast trafikimi pér puné té detyruar nisur né vitin 2010, por
akoma nuk ka ngritur akuza zyrtarisht pér ndonjé té dyshuar. OJQ-té pérgézuan reagimin e
ndjeshém ndaj viktimave nga ana e prokuroréve té caktuar pér céshtjet e trafikimit gjaté vitit,
pérfshiré edhe dérgimin nga ana e tyre té viktimave pér kujdes té métejshém. Sipas njé raporti té
vitit 2011 mbi Shqipériné nxjerré nga Grupi i Ekspertéve té Késhillit té¢ Europés mbi veprimet
kundér Trafikimit té Qenieve Njerézore (GRETA), njohja zyrtare nga ana e geverisé shqiptare e
nevojés pér té rritur reagimin ndaj trafikimit té brendshém ende nuk ka cuar né masa konkrete.
Korrupsioni i pérhapur né té gjitha nivelet dhe sektorét e shogérisé shqgiptare vazhdoi té ndikonte
seriozisht aftésiné e geverisé pér té shqyrtuar e zgjidhur problemin e trafikimit té genieve
njerézore. Gjaté vitit 2011 geveria nuk ka raportuar té keté marré ndonjé masé zbatimi ligji ndaj
bashképunimit né trafikim.

Mbrojtja

Qeveria e Shqipérisé avancoi dukshém né fugizimin e kapacitetit pér identifikimin dhe mbrojtjen
e viktimave té trafikimit né vitin 2011. Mungesa e fondeve té géndrueshme té geverisé pér OJQ-
té rezultoi né mbylljen e pérkohshme té njé gendre gjaté periudhés sé raportimit. Vitin e kaluar,
geveria raportoi identifikimin e 84 viktimave té reja té trafikimit népérmjet mekanizmit kombétar
té referimit, krahasuar me 97 viktima té identifikuara né vitin 2010. OJQ-té raportuan se kishin
ndihmuar 132 viktima té trafikimit gjaté vitit. Né korrik té vitit 2011 geveria aprovoi procedurat
standarde té veprimit pérgendruar te viktima né bashképunim me shogériné civile pér té
pérmirésuar identifikimin e viktimave dhe dérgimin e tyre né gendrat e kujdesit. Megjithése
procedurat standarde t& veprimit e ndané statusin e viktimave té trafikimit nga gatishméria e tyre
pér té vendosur akuza kundér trafikuesve té tyre, OJQ-té vérejtén raste né té cilat policia dhe
punonjésit socialé garantuan status viktime vetém pasi viktimat kishin pranuar marréveshjen pér
té marré pjesé formalisht né procedurat kundér trafikuesve té tyre.

Pér heré té paré geveria shqiptare u dha fonde OJQ-ve pér té siguruar shérbime strehimi pér
viktimat e trafikimit, shumé e cila arriti né péraférsisht 9775 dollaré pér tre OJQ. Qeveria e
pérfundoi politikén e méparshme té kérkesés pér té patur praniné e punonjésve socialé shtetéroré
gjaté intervistave pér identifikimin e viktimave té béra nga OJQ-té si parakusht pér dhénie
fondesh. Fondet e dhéna pér OJQ-té ishin té kufizuara vetém né shpenzime pér ushgime; disa
viktimave té mundshme trafikimi gé kishin nevojé pér kété pérfitim nuk iu dha. Pér shkak té
mungeseés sé fondeve té géndrueshme, njé prej kétyre OJQ-ve u detyrua té mbyllte gendrén
pérkohésisht gjaté vitit, duke hequr késhtu ndihmén pér viktimat né njé zoné té vendit me nevojé
té madhe pér shérbime té tilla. Megjithaté, geveria vazhdoi té jepte fonde dhe té mbante né
aktivitet njé gendér pritjeje gé strehonte si viktimat e trafikimit edhe emigranté té huaj pa
dokumenta, por shpesh liria e l1évizjes sé viktimave kufizohej né kété gendér. P&r mé tepér,
gendra nuk kishte kapacitet pér té siguruar ndihmé té pérgjithshme riintegrimi pér viktimat. Disa
0JQ raportuan preferencé nga ana e zyrtaréve pér t’i drejtuar viktimat e trafikimit né gendrén e
pritjes mé miré se sa né gendrat e OJQ-ve; mé shumé se gjysma e gjithé viktimave té
identifikuara rishtazi né vitin 2011 morén ndihmé né kété gendér. Qeveria nuk i dénoi viktimat e
identifikuara pér veprimet e paligjshme gé kishin kryer né lidhje me trafikimin e tyre; megjithaté,
kodi penal i Shqgipérisé aktualisht nuk e ndalon kété gjé. Ekspertét né vend shprehén shgetésimin
se policia lokale nuk njihte trafikimin e fémijéve brenda vendit dhe i trajtonte rastet e tilla si
“shfrytézim pér prostitucion” ose “keqtrajtim f€mijésh”. Ligji kundér trafikimit né Shqipéri
siguron lehtésim té procesit té emigracionit si alternative ndaj kthimit té viktimave té huaja né
vendet e tyre né rastet kur ato mund té hasin véshtirési ose ndéshkim, megjithése geveria nuk ka
ofruar dicka té tillé pér asnjé viktimé gjaté vitit 2011. Qeveria inkurajoi viktimat té merrnin pjesé



né hetime dhe ndjekje penale té trafikuesve. Viktimat té cilat ndonjén ¢éshtjet kundér trafikuesve
té tyre vazhduan té ishin né rrezik ndéshkimi dhe shpesh pati nevojé pér mbrojtje déshmitari pas
nisjes sé procesit gjygésor. Gjaté vitit, 28 viktima té trafikimit ndihmuan personat pérgjegjés

pér zbatimin e ligjit né fazén e hetimit dhe dy viktima trafikimi déshmuan gjaté gjyqit. Né njé
rast geveria regjistroi njé prej kétyre viktimave né programin e mbrojtjes sé déshmitaréve.
Qeveria raportoi té keté siguruar ndihmé financiare pér pesé viktima té trafikimit pér té ndihmuar
né procesin e riintegrimit té tyre pasi u larguan nga gendra. Qeveria kreu katér trajnime pér
zbatimin e ligjit edhe pér reagime té tjera fillestare né lidhje me procedurat e aprovuara rishtaz
pér identifikimin dhe referimin e viktimave gjaté vitit 2011.

Parandalimi

Shqipéria vazhdoi me pérpjekjet pér parandalimin e trafikimit té personave gjaté vitit, megjithése
kryesisht mbéshtetej te donatorét ndérkombétaré pér sigurimin e fondeve pér fushatat e
ndérgjegjésimit kundér trafikimit. Qeveria vazhdoi té monitoronte pérpjekjet e saj kundér
trafikimit népérmjet zyrés sé koordinatorit kombétar pér luftén kundér trafikimit, e cila ndihmoi
né€ hapjen e fushatés kombétare me fonde donatorésh né vitin 2011 me titull “Fémijéria nuk €shté
shfrytézim pér puné”. Kjo fushaté kishte né vémendje shkollat dhe fémijét né rrezik pér té
ndérgjegjésuar publikun dhe mésuesit né lidhje me punén e detyruar. Gjaté vitit zyra e
koordinatorit kombétar ndérmorri hapa pér lehtésimin e regjistrimit té fémijéve té paregjistruar té
cilét ishin mé té prekurit nga trafikimi né Shqipéri. Qeveria vazhdoi té financonte linjén
telefonike falas me shérbim 24 orésh pér viktimat dhe viktimat e mundshme pér trafikim.
Qeveria nuk béri pérpjekje té dukshme pér té marré masa kundér kérkesés pér veprime
shfrytézimi seksual me géllim pérfitimi.

Hit#



